ԱՄՓՈՓԱԹԵՐԹ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒԼԻՍԻ 14-Ի N 1024-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Պետական եկամուտների կոմիտե
	05.06.2024թ. N 03/3-3/34641-2024

	ՀՀ պետական եկամուտների կոմիտեն քննարկել է «Հայաստանի Հանրապետության կառավարության 2011 թվականի մայիսի հուլիսի 14-ի N 1024-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է ի գիտություն։

	2. ՀՀ ներքին գործերի նախարարություն
	24.06.2024 N 43/6/100955-24

	    Ի պատասխան Ձեր 28.05.2024թ. թիվ ՆՄ/ԱԳ-1-4/17417-2024 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագիծը, որի վերաբերյալ առարկություններ չկան։
	Ընդունվել է ի գիտություն։

	Միաժամանակ, առաջարկվում է նախագծում նախատեսել կարգավորումներ առ այն, որ աշխատողը նպաստը հաշվարկող գործատուին չներկայացնի խնդրո առարկա ժամանակահատվածում իր եկամուտների մասին տեղեկանք, եթե սահմանափակ օգտագործման ենթակա տեղեկատվությունն արդեն իսկ հասանելի է նպաստը հաշվարկող գործատուին։
	Ընդունվել է ի գիտություն։
Նախագծի 1-ին կետի 1-ին ենթակետի համաձայն՝ որոշման N 2 հավելվածի 14-րդ կետի 1-ին ենթակետում լրացվում է նոր պարբերություն, որով նպաստ նշանակելու համար պահանջվող փաստաթղթերի ցանկում ավելանում է նաև այլ գործատուի տրամադրած տեղեկանքը՝ վարձու աշխատողի եկամուտների վերաբերյալ, որը համարվում է  սահմանափակ օգտագործման ենթակա տեղեկատվություն։ Հարկ է նկատի ունենալ, որ խնդրո առարկա դրույթում այդ տեղեկանքը ներակայացվում է այն դեպքում, երբ վարձու աշխատողը հաշվարկային ժամանակահատվածում աշխատել է այլ գործատուի մոտ։
Այն դեպքում, երբ սահմանափակ օգտագործման ենթակա տեղեկատվությունն հասանելի է նպաստը հաշվարկող գործատուին, ապա այն հաշվառվում է Նախագծի 1-ին կետի 3-րդ ենթակետով առաջարկվող կարգավորման համաձայն (օրենքով սահմանված ընդհանուր կարգով)։

	3. ՀՀ պաշտպանության նախարարություն 
	04.06.2024թ. N ՊՆ/510/5852-2024

	2024 թվականի մայիսի 29-ի Ձեր N ՆՄ/ԱԳ-1-4/17417-2024 գրության առնչությամբ հայտնում եմ, որ «Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։

	4. Ազգային անվտանգության ծառայություն
	07.06.2024թ. N 11/870

	 «Հայաստանի Հանրապետության կառավարության 2011 թվականի մայիսի հուլիսի 14-ի N 1024-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի վերաբերյալ առաջարկություններ չկան։

	Ընդունվել է ի գիտություն։

	5. ՀՀ ֆինանսների նախարարություն
	17.06.2024թ. N 01/34-2/12391-2024

	Ուսումնասիրելով Ձեր 29.07.2024թ. N ՆՄ/ԱԳ-1-4/17417-2024 գրությամբ ներկայացված «Հայաստանի Հանրապետության կառավարության 2011 թվականի մայիսի հուլիսի 14-ի N 1024-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագիծը՝ հայտնում ենք, որ բովանդակային առումով առարկություններ չունենք, սակայն անհրաժեշտ է նախագծի վերնագրում «փոփոխություն» բառը փոխարինել «փոփոխություններ» բառով:
	Առաջարկությունն ընդունվել է։
«Հայաստանի Հանրապետության կառավարության 2011 թվականի մայիսի հուլիսի 14-ի N 1024-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի վերնագրում «փոփոխություն» բառը փոխարինվել է «փոփոխություններ» բառով:

	6. ՀՀ արդարադատության նախարարություն
	22.07.2024թ. N /27.3/28684-2024

	1. «Հայաստանի Հանրապետության կառավարության 2021 թվականի հուլիսի 14-ի N 1024-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման N 2 հավելվածի (այսուհետ՝ հավելված) 14-րդ կետի 1-ին ենթակետը լրացնել նոր «ե.» պարբերությամբ, համաձայն որի՝ վարձու աշխատողն անաշխատունակության նպաստը հաշվարկելու, նշանակելու և վճարելու համար գործատուին է ներկայացնում նույն ենթակետի «դ» պարբերությունում նշված դեպքերում այլ գործատուի կողմից տրամադրման ենթակա տեղեկանքները, եթե անաշխատունակությունն առաջանալու օրվա դրությամբ վարձու աշխատողը չի հանդիսանում օրենքի 1-ին հոդվածի 2-րդ մասում նշված անձ և հաշվարկային ժամանակահատվածում կամ այդ ժամանակահատվածի առանձին ամիսներին այլ գործատուի մոտ առկա՝ իրեն վերաբերող տեղեկատվությունը Հայաստանի Հանրապետության օրենսդրությամբ սահմանված է որպես սահմանափակ օգտագործման ենթակա տեղեկատվություն: Այս կապակցությամբ հարկ է նկատի ունենալ, որ «Ժամանակավոր անաշխատունակության և մայրության նպաստների մասին» օրենքի 1-ին հոդվածի 2-րդ մասի համաձայն՝ սույն օրենքի դրույթները չեն տարածվում զինծառայողների, փրկարարական ծառայողների, քրեակատարողական ծառայողների և դատական ակտերի հարկադիր կատարողների վրա: Սույն մասում նշված անձանց ժամանակավոր անաշխատունակության ժամանակահատվածում նրանց վարձատրությունը պահպանվում է: Նշվածը հիմք ընդունելով՝ գտնում ենք, որ լրացուցիչ հիմնավորման կարիք ունի օրենքի 1-ին հոդվածի 2-րդ մասին կատարված հղումը, քանի որ նշված մասում սահմանված անձանց վրա օրենքի դրույթները չեն տարածվում: Նշված դիտողությունը վերաբերում է նույնանման կարգավորումներին:
	Առաջարկությունն ընդունվել է։
Նախագծի՝ վերոնշյալ դրույթներից հանվել են «անաշխատունակությունն առաջանալու օրվա դրությամբ վարձու աշխատողը չի հանդիսանում օրենքի 1-ին հոդվածի 2-րդ մասում նշված անձ» բառերը։

	2.  Նախագծի 3-րդ կետի համաձայն՝ եթե մինչև սույն որոշումն ուժի մեջ մտնելը գործատուն վարձու աշխատողին նշանակել, հաշվարկել և վճարել է ժամանակավոր անաշխատունակության կամ մայրության նպաստ և հաշվարկային ժամանակահատվածում առկա են եղել ամիսներ, որոնց ընթացքում վարձու աշխատողին վերաբերող տեղեկատվությունը համարվել է Հայաստանի Հանրապետության օրենսդրությամբ որպես սահմանափակ օգտագործման ենթակա տեղեկատվություն, ապա նպաստը հաշվարկվում է որոշման N 2 հավելվածով սահմանված կարգով և նպաստի՝ վճարման ենթակա գումարը (որոշմամբ սահմանված կարգով հաշվարկված և վճարված գումարների տարբերությունը)  գործատուն վճարում է սույն որոշումն ուժի մեջ մտնելուց հետո՝
1)	մեկամսյա ժամկետում, եթե չի պահանջվում ներկայացնել որոշման N 2 հավելվածի 27.1-ին կետում նշված տեղեկանքներից որևէ մեկը․
2)	վեցամսյա ժամկետում, եթե պահանջվում է ներկայացնել որոշման N 2 հավելվածի 27.1-ին կետում նշված տեղեկանքներից որևէ մեկը՝ տեղեկանքը ներկայացնելուց հետո՝ առաջիկա աշխատավարձի վճարման համար օրենսդրությամբ սահմանված ժամկետում:
	Այս կապակցությամբ հարկ է նկատի ունենալ, որ Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում այն դեպքերի վրա, երբ ժամանակավոր անաշխատունակության առաջին օրը 2024 թվականի հունվարի 1-ն է կամ դրանից հետո: Նշված դրույթներից բխում է, որ հետադարձություն տրվում է միայն ժամանակավոր անաշխատունակության նպաստին, սակայն վճարման վերաբերյալ կարգավորումները վերաբերում են նաև մայրության նպաստին, ուստի գտնում ենք, որ  անհրաժեշտ է կարգավորումները համապատասխանեցնել միմյանց:  
	Առաջարկությունն ընդունվել է։
Նախագծի 2-րդ կետը «ժամանակավոր անաշխատունակության» բառերից հետո լրացվել է «(այդ թվում՝ հղիության և ծննդաբերության պատճառով առաջացած)» բառերով, իսկ 3-րդ կետում հստակեցվել է, որ «նպաստ» եզրույթը վերաբերում է ժամանակավոր անաշխատունակության և մայրության նպաստին։

